
				এই পাতাটির মুদ্রণ সংশোধন করা প্রয়োজন। 
দলাদলি GV)
“ হচ্চে না! এখনও মগের মুল্লুক হয় নাই!”-এরূপ কথার প্রয়োগ
এবং তদনুরূপ ব্যবহার অনেক স্থলেই লক্ষিত হয়!
সমাজ-মধ্যে ধনলোভ এবং ঈর্ষ্যা বিদ্বেষ বৃদ্ধি পাইয়া অধর্ম্মের প্রতি লোকের ঘূণা কম হইয়া পড়াতেই এদেশে সমাজের শাসন ক্রমেই দুর্বল হইয়া পড়িতেছে এবং দলাদলিরও প্রাদুর্ভাব বাড়িতেছে। অপরাধীর পক্ষ গ্রহণ করিতে কাহারও আর লজ্জাবোধ বা সঙ্কোচ হইতেছে না। সমাজের মধ্যে যাহারা প্রধান র্তাহারা আর তত পর কালের ভয় করেন না। দূরদর্শন - অভাবে - সমাজে নৈতিক শাসনের জন্যও তাহারা আর তত একাগ্র নহেন ৷ সুতরাং সমাজের এক অংশ দুষ্টের দমন ইচ্ছা করিলে অপর এক অংশ আগ্রহসহকারে অপরাধীর সাহায্যে প্রবৃত্ত হয়। দলাদলি একবার প্রকৃত প্রস্তাবে বাধিয়া গেলে স্বপক্ষীয় দুষ্টের পালনই যেন পরম ধর্ম্ম বলিয়া প্রতীত হইতে থাকে। দলাদলির আক্রোশে। এতটা ধর্ম্ম লোপ হয় যে, তজ্জন্য কোথাও কোথাও জ্ঞাতিদিগের মধ্যে অশৌচাগ্রহণ এবং একত্র ঘাট কামান প্রভৃতি সনাতন ধর্ম্মানুযায়ী দেশব্যাপী প্রথা সকলেরও ব্যতিক্রম হইয়া নৈতিক অবনতির অতি শোচনীয় অবস্থা সুচিত করে। অথচ ঐ দলাদলির মধ্যে কোন দুষ্টের দমনের উল্লেখ পর্য্যন্ত নাই। এখন অধিকাংশ দলাদলিই বিষয় সম্পত্তি লইয়া অথবা শুধু ধনগর্ব্বিত জ্ঞাতিদিগের মধ্যে ঈর্ষ্যা-সন্তুতি মনান্তর হেতু গ্রামের মধ্যে পুরুষানুক্রমিক দলবন্ধন মাত্র। এই প্রকার দলাদলি একান্তই ধর্ম্মহানিকর। - সাধারণ মানুষকে খাটি রাখিবার জন্য সামাজিক শাসন একান্তই প্রয়োজনীয়, এবং পূর্বেই বলা গিয়াছে যে, দলাদলি ঘটিলে —সামাজিক শাসনের কার্য্যকারিতা অনেক পরিমাণেই নষ্ট হয়।

	        এই পাতাটি অন্য কোনো ভাষায় উপলব্ধ নয়।

